
Sadržaj - U radu će biti prezentovane tendencije razvoja cloud computinga (cc) i apostrofiiran uticaj cc na kvalitet menadžera 
informacionog sistema prvenstveno sa stanovišta promjene strukture znanja kao karakteristike kvaliteta menadžera. 
Ključne riječi: Virtuelizacija, cloud computing, kvalitet, menadžer. 
 
Content - The paper will present the tendencies of the development of cloud computing and highlight the influence of cloud 
computing on the quality of an information systems manager regarding the changes of knowledge structure as a characteristic of a 
manager's quality. 
Key words: Virtualisation, cloud computing, quality, manager. 
 
 

1. UVOD
 
 

Intenzivan razvoj u oblasti IT neminovno zahtijeva od svih 
učesnika u njihovoj eksploataciji kontinuirano sticanje novih 
znanja, koja u sinergiji sa ostalim resursima poslovnim 
sistemima daju posebnu vrijednost. IT potstiče sticanje novih 
znanja kako u oblasti samih IT, tako i u onim oblastima u 
kojima se one inplementiraju, a posebno u oblastima koje su sa 
stanovišta menadžmenta odgovorne za postizanje boljih 
ekonomskih efekata koje poslovni sistemi ostvaruju. Mnogi 
poznavaoci razvoja IT i njihove primjene u praksi se slažu, da i 
ako je razvoj IT i njihove primjene izuzetno dinamičan, odavno 
u toj oblasti nema revolucionarnih promjena. Sve promjene 
koje se dešavaju su evolutivnog, razvojnog karaktera i dešavaju 
se kroz procese usavršavanja i prilagođavanja IT resursa praksi 
ili obrnuto. No zahvaljujući tom evolutivnom jedinstvu 
svjedoci smo stalnog povećanja ekonomskih pokazatelja 
poslovanja kao posledice primjene IT i razvoja IT kao 
posledice zahtjeva pojedinih poslovnih procesa za 
implementaciju IT resursa. Kao potvrda za ove navode može se 
navesti primjer razvoja telekomunikacionih usluga kao 
posledica primjene IT u toj oblasti i obrnuto. Mnogi su 
mišljenja da se IT i telekomunikacione tehnologije ne mogu 
više posmatrati odvojeno, jer prosto, bez IT, savremeni 
telekomunikacioni sistemi se ne mogu ni zamisliti, kao što je 
nemoguća savremena primjena IT bez prisustva 
telekomunikacionih sistema. Za  napredak koji se postiže u 
poslovnim sistemima, a podržan je savremenim IT rješenjima, 
prvenstveno se treba zahvaliti odgovornim za iniciranje i 
implementaciju IT rješenja u poslovne procese. U savremenim 
poslovnim sistemima to su najčešće menadžeri za IT resurse. 
Da bi oni mogli inicirati i implementirati nova IT rješenja 
moraju mnogo znati. Moraju posjedovati relevantna stručna 

znanja sa jedne strane, i sa druge moraju dobro poznavati 
poslovne procese u koje će se implementirati IT. Da bi mogli 
realizovati jedno i drugo, neophodne su im izuzetne 
menadžerske sposobnosti. 

 
 Savremeni trendovi u oblasti primjene računarskih sistema 

za povećanje ekonomskih efekata poslovnih sistema, usmjereni 
su ka smanjenju troškova za IT tehnologije. U kontekstu ovog 
zahtjeva izgleda da CC lagano zauzima vodeću pozicuju. 
Razvoj ove tehnologije uslovljava evoluciju postojećih i sticanje 
novih znanja prvenstveno odgovornih menadžera. Ova nova 
znanja u sinergiji sa postojećim znanjima i novim oblikom 
računarske podrške poslovnim funkcijama su poseban 
pokretački mehanizam i menadžera čine znatno kvalitetnijim u 
pogledu znanja kao karakteristike kvaliteta. U ovom radu će mo 
opisati šta se najčešće u oblasti primjene IT smatra CC i kako 
evolucija tih procesa utiče na kvalitet menadžera informacionih 
sistema u pogledu vrste i strukture znanja kao karakteristike 
kavaliteta. 
 

2. CLOUD COMPUTING 
 

 Da li je CC nešto sasvim novo u svijetu primjene IT, ili su 
to samo novi pojavni oblici već postojećih procesa i sistema sa 
dominantnim uticajem novih IT? Na ovo i slična pitanja 
vezana za CC odgovor su pokušali i dalje pokušavaju dati 
mnogi koji se na bilo koji način bave informacionim 
tehnologijama ili njihovom primjenom. Kolika je njihova 
saglasnost o tome najbolje svjedoče izjave nekih od njih; Lari 
Elison (Larry Ellison) izvršni direktor Oracla  kaže: « ..Ja ne 
razumijem šta će mo mi to različito raditi u svjetlu CC osim 
promjene načina

oglašavanja u nekim od naših oglasa.»1, a potpredsjednik HP 
za prodaju softvera u Evropi, Endi Išervud (Andy Isherwood) 
kaže: «Mnogo ljudi teži da uskoči u taj cloud vagon, ali ja ne 
čuh dvoje koji imaju isto mišljenje o tome šta je to. Ima 
mnoštvo definicija o tome šta je cloud»2. 

 
CC je kompjuterski model koji se polako razvija, a 

pomoću koga korisnici povećavajui mogućnost pristupa 
svojim aplikacijama sa bilo kojeg mjesta posredstvom nekog 
uređaja za konekciju. Interfejs prilagođen korisniku 
omogućava da cloud infrastruktura aplikacije za korisnika 
bude transparentna. Aplikacije su smještene u velikim data 
centrima sa dinamičnim računarskim karakteristikama koji u 
eksploataciji obezbjeđuju znatan ekonomski ras korisniku. CC 
se odnosi, kako na pružanje softverskih usluga putem 
interneta, tako i na hardver i sistemski softver u data centrima 
koji pružaju te usluge. Softverske usluge su dugo egzistirale 
kao SaaS (Software as a Service) i predstavljaju određenu 
razvojnu fazu CC. Hardver i softver u data centru je to što 
većina autora nazvati cloud. Kada je cloud  učinjen dostupnim 
po principu plati i koristi, postao je javni cloud, a usluga koja 
se plaća je računarska usluga. Za interni data centar se kaže da 
je to privatni cloud. CC je sinergija SaaS i računarskih resursa 
bez uključivanja privatnih CC. Organizacije mogu biti 
korisnici ili provajderi CC. 

 
 Zahvaljujući jakoj platformi, cijena dodavanja više IT 

resursa u cloud je značajno niža nego u drugim alternativnim 
infrastrukturama. Ovo CC veoma često čini prihvatljivijim za 
primjenu u odnosu na klasične IS sisteme. CC se može 
posmatrati i kao poslovni model isporuke usluge i 
metodologija menadžmenta infrastrukture koja tu uslugu 
pruža. Poslovni model isporuke računarske usluge zahtijeva 
iskustvo korisnika nephodno da se hardver, softver i mrežni 
resursi koriste za inovativne usluge i obezbijedi napredak u 
skladu sa logičnim potrebama korisnika posredstvom 
automatskih alata. Cloud omogućava kreatorima usluge, 
administratorima programa i korisnicima usluga preko Web 
baziranog interfejsa, da na apstraktan način naprave cloud 
strukturu dinamičnom. Metodologija menadžmenta 
infrastrukture omogućava IT organizacijama da upravljaju 
velikim brojem visoko virtuelizovanih resursa kao prostim 
resursima. To takođe dopusta IT organizacijama visok porast 
resursa u data centrima bez porasta broja zaposlenih, što je bio 
tradicionalni uslov za podršku rasta u dosadašnjim sistemima. 
Za organizacije koje koriste tradicionalne računarske sisteme, 
cloud će omogućiti da koriste IT resurse u data centrima na 
način koji do sada nije bio dostupan. Kompanije koje su 
korisnici klasične organizacije data centra znaju da je 
kreiranje dostupnosti IT resursa za krajnje korisnike 
dugotrajno. To je zahtijevalo realizaciju više procesa, kao što 
je izbor i nabavka hardvera, obezbjeđenje adekvatnog prostora 
za smještaj, obezbjeđenje potrebnom energijom za napajanje i 
uređaje za klimatizaciju, obezbjeđenje administratora za 

                                                 
1 [1] 
2 [2] strana3. 
 

instalaciju operativnog sistema, softvera, izrada mreže i 
sigurnosnog sistema, jednom riječju zahtijevana su velika 
početna ulaganja bez vidnih početnih rezultata.Većina 
kompanija je svjesna dugotrajnosti tih procesa, ali one obično 
traže da se to završi za nekoliko mjeseci, što obično nije 
slučaj, pa to djeluje frustrirajuće na korisnike i isporučioce. IT 
kompanije koje zanavljaju resurse to moraju raditi planski, 
prvenstveno zbog potrebe za znatnim novčanim sredstvima i 
ljudskim resursima i teško se to završava za nekoliko sedmica. 
Cloud dramatično ublažava ove probleme i vrši 
implementaciju resursa, primjenom automatskih alata, po 
kataloškom izboru servisa od strane korisnika. Nakon što se 
izvrši porudžbina i administrator odobri implementaciju ona 
može odmah otpočeti. Ovi procesi se odvijaju veoma brzo i 
redukuju vrijeme potrebno za obezbjeđenje i eksploataciju 
resursa i ne zahtijevaju velike materijalne izdatke. Cloud 
obezbjeđuje adekvatan korisnički  interfejs koji omogućuje 
korisnicima i administratorima da lako upravljaju resursima za 
vrijeme života zahtijevane usluge. Nakon što korisnički 
resursi budu raspoloživi, korisnik može istraživati adekvatnost 
raspoloživih servera i softvera, razmatrati stanje tih resursa, 
zahtijevati njihovo povećanje ili smanjenje, zahtijevati 
promjenu raspoložive  procesorske snage, memorije itd. Ovo 
su sve vlasničke funkcije raspoložive 24 sata na dan koje 
omogućavaju željeno oblikovanje IS za samo koji minut, za 
razliku od klasičnih IS-a, gdje su bili potrebni dani za 
preoblikovanje konfiguracije hardvera ili softvera.  
 

Stručnjaci smatraju da kretanje ka eksploataciji CC mora 
biti lagano i umjereno, bez žurbe. Treba sačekati sazrijevanje 
CC tržišta i tek tada se očekuje veći doprinos primjene CC. 
Već se koriste segmenti CC u obliku SaaS proizvoda za 
pojedine menadžmentske funkcije (menadžment finansijama, 
menadžment ljudskim resursima,...). Potrebno je posebno 
razvijati strategiju za transfer sa sadašnje IT infrastrukture na 
CC strukturu, posebno imajući u vidu problem sigurnosti koji 
još nije jasno riješen u CC. Ovaj problem je jaka prepreka za 
promjenu stavova menadžera IS-a, posebno kada je  u pitanju 
transfer onih resursa u koje je mnogo uloženo i koji dobro 
funkcionišu. Teško je naći razuman razlog za žurbu za procese 
tranzicije ka CC u takvim poslovnim sistemima, a posebno 
kod onih IS menadžera koji tradicionalno štite dobre rezultate 
razvoja u kojemu su učestvovali. Zato je potpuno jasno da je 
implementacija CC razvojnog, evolutivnog karaktera, a ne 
revolucionarna ideja koja tare sve dosadašnje rezultate 
kompjuterizacije. Odgovorni menadžeri IS-a će pratiti tržišni 
razvoj CC i stvarati pretpostavke da se to segmentalno 
implementira u njihov postojeći IS bez mogućnosti da izazove 
bilo kakve potrese u pogledu obezbjeđenja potrebnih podataka 
i informacija korisnicima IS-a. Menadžeri su u obavezi da 
prate i koriste praksu onih korisnika koji su se ohrabrili da 
implementiraju CC u svojim poslovnim sistemima. U tom 
pogledu već postoje značajna pozitivna iskustva u pogledu 
fleksibilnosti primjene i troškova za implementaciju pojedinih 
CC rješenja. Sa ovim poslom treba ići sa određenim stepenom 
sigurnosti kao što se to dešavalo i sa primjenom tehnologija 
LAN-a, WAN-a i Interneta koje se i danas razvijaju i 
usavršavaju.  

U postupnoj primjeni CC posebnu ulogu će odigrati one 

kompanije koje na sebe preuzmu ulogu CC provajdera. U 
slučaju velikih zahtjeva korisnika za CC, provajderske 
kompanije bi bile izložene zahtjevima za velikim 
investicijama, kako u hardver i softver, tako i u adekvatne 
organizacione forme koje bi mogle dati adekvatan odgovor na 
povećane zahtjeve korisnika. Zato kompanije provajderi imaju 
poseban interes da primjena CC ide postepeno i zato oni nude 
vlastite konsalting usluge za transfer sa klasične kompjuterske 
obrade na CC obradu bez naknade (IBM Global Services). 
Posebno je iznačajno istaći da je smještaj provajdera moguć 
geografski na bili kojoj poziciji. Za poziciju provajdera se bira 
ona lokacija na kojoj su troškovi egzistencije provajdera 
najpovoljniji. Poznato je da je cijena energije, a što je za 
provajdere značajna stavka troška, različita od regiona do 
regiona i u SAD se kreće u odnosu jedan naspram šest .3  
Zbog mogućnosti smanjenja troškova, kako zbog izbora 
povoljne lokacije, tako i zbog povećanja veličine 
provajderskih centara cijena mrežnih usluga srednjih i velikih 
data centara stoji u omjeru jedan naspram sedam u korist 
velikih, a odnos cijene korištenja  memorijskog prostora u 
odnosu jedan naspram šest4 itd. Kada se u obzir uzmu ne 
potrebna velika ulaganja korisnika za skupu računarsku 
opremu na početku egzistencije poslovonog subjekta, 
instalaciju softvera, edukaciju vlastitog osoblja, konsalting 
usluge isporučilaca, licencna prava i druge troškove, onda 
zadovoljenje informatičkih potreba preko CC po pristupačnim 
cijenama znatno olakšava poslovanje.  
 

Prestrojavanje postojećeg načina eksploatacije 
informacionih resursa, organizovanih u vlastitim računskim 
centrima, ka zadovoljenju informacionih potreba putem CC 
uslovljava potrebu znatne dopune znanja menadžera IS koji je 
u poslovnom sistemu odgovoran za kvalitetne informatičke 
resurse i njihovu eksploataciju uz najmanje troškove. 
 

3. UTICAJ CC NA KVALITET ZNANJA 
MENADŽERA IS 

 
Kvalitet je nivo do kojeg skup svojstvenih karakteristika 

ispunjava zahtjeve (tačka 3.1.1)5, a zahtjev je potreba ili 
očekivanje koji su iskazani, u principu podrazumijevani ili 
obavezni tačka 3.1.2)6. U konkretnom slučaju mi se bavimo 
uticajem CC na kvalite stručnih i menadžerskih znanja 
menadžera informacionog sistema. Nivo stručnih i 
menadžerskih znanja je jedna od karakteristika kvaliteta 
menadžera informacionog sistema iz mnoštva drugih važnih 
karakteristika menadžera kao ličnosti. Odgovarajući nivo 
stručnih i menadžerskih znanja je imperativ za ličnost koja 
preferira radno mjesto menadžera IS-a. Stalno poboljšanje je 
jedna od osnovnih tehnika koja osigurava opstanak i razvoj. 
Ona se sastoji od mjerenja karakteristika kvaliteta i drugih 

                                                 
3[4]  
4 [3] 
5 [5] 
6 [5] 

pokazatelja procesa u svim oblastima, kao i preduzimanje 
akcija za njihovo poboljšanje, tako je to i sa stručnim 
znanjima. Kao mjera stručnih znanja često se uzima nivo 
znanja, a njegova gradacija govori o kvalitetu tih znanja. 
Nerijetko čujemo da neko ima nizak nivo ili srednji nivo 
znanja o nečemu ili nekoj pojavi, ili da neko ima 
zadovonjavajući nivo znanja, a da o apsulutnom iznosu tih 
znanja ne znamo ništa. Mi pod stručnim znanjima  menadžera 
IS podrazumijevamo znanja koja su neophodna za realizaciju 
stručnih poslova u IS-u. Konkretno, to su neka znanja o 
informacionim sistemima, informacionim procesima i 
informacionim resursima kao osnovi IS-a. Do podataka o 
potrebnim stručnim i menadžerskim znanjima, koji su nam 
potrebni da bi mogli izmjeriti stručna znanja se najsigurnije 
dolazi analizom posla. Analiza posla se može definisati kao 
proces prikupljanja informacija o poslu. Ovaj proces rezultira 
sa dvije grupe podataka, jedna je ona koja  opisuje posao, a 
druga je koja specificira zahtjeve u pogledu karakteristika 
izvršioca. Znači, posao koji se obavlja  ili će se obavljati 
diktira između ostalih karakteristika izvršioca i potrebna 
znanja. 

 
Kada su u pitanju potrebna stručna i menadžerska znanja 

menadžera IS-a ona su direktno uslovljena sledećim 
faktorima: 
• složenošću PS-a, 
• stepenom razvoja primijenjenih IS resursa, 
• stepenom opšte IT kulture u PS-u i društvu i 
• dostupnošću savremenih IT resursa. 
 
Nije posebno potrebno obrazlagati uticaj svakog od navedenih 
faktora na nivo aktuelnih  i potrebnih stručnih znanja 
menadžera IS-a. Potrebno je naglasiti da su svi pomenuti 
faktori u znatnoj međusobnoj korelaciji i zato je ponekad 
teško izraziti težinsku vrijednost njihovog pojedinačnog 
uticaja na pojavu koju istražujemo. Posebno je to 
problematično što to nisu i jedini faktori koji imaju uticaj na 
potreban ili trenutni nivo stručnih znanja i ujedno ne moraju 
biti ni najbitniji. 
 

 Do podataka o potrebnim znanjima menadžera IS-a  može 
se doći na različite načine, neki od njih su: 
• analiza pretpostavljenih radnih zadataka koje će 

menadžer izvršavati, 
• popis aktivnosti koje izvršava menadžer IS-a u nekom 

sistemu, 
• analiza sadržaja radnih obaveza menadžera IS-a 

specificiranim u kadrovskoj  sistematizaciji pojedinih 
poslovnih sistema ili konkursnim zahtjevima i 

• analiza poređenja potrebnih stručnih znanja menadžera 
IS-a i menadžera drugih poslovnih funkcija itd. 

 
Koji od izvora će biti korišteni i na koji način zavisi od 

procjene onih koji to rade i dostupnosti pojedinih izvora. 
Uobičajeno i preporučljivo je da se koriste podaci iz više 
dostupnih izvora i da se njihovom kombinacijom dolazi do 
optimalnih zahtjeva u pogledu potrebnih znanja. U analizi 
pretpostavljenih radnih zadataka analiziraćemo one radne 

zadatke koji proizilaze iz informacionih i menadžerskih 
procesa koje menadžer obavlja. Kada to uzmemo u obzir, 
menadžer IS-a u okviru svojih funkcionalnih obaveza trebao 
bi da realizuje ili učestvuje u realizaciji nekih procesa kroz 
izvršavanje radnih zadataka, kao što su: 
• definisanje strategijskih ciljeva, a posebno onih u pogledu 

IT-a, 
• izrada poslovne strategije, prvenstveno onog dijela koji se 

odnosi na primjenu  IT u procesima PS-a, 
• inicirnje, zasnivanje i učestvovanje u realizaciji 

prvenstveno IT projekta u cjelokupnom PS-u, 
• vođenje posebne brige o ljudskim resursima u IS-u i kod 

korisnika, 
• planiranje, organizovanje i rukovođenje razvojem i 

implementacijom informacionih resursa i IT inovacija,   

• komunicirnje sa spoljnim partnerima, posebno onim čiji 
je dominantan interes IT i njena primjena i 

• rad na vlastitoj promociji, promociji IT resursa i PS-a itd. 
 

Nije moguće definisati strateške ciljeve u oblasti IT-a i 
uskladiti ih sa strateškim ciljevima PS-a ukoliko se ne poznaje 
sadašnje stanje IT resursa i trendovi njihovog napretka tokom 
planskog perioda, a kako sada stvari stoje IT se kreće ka CC. 
Menadžer IS-a  mora imati dovoljno stručnih znanja o 
trenutno aktuelnim IT resursima na IT tržištu. Mora znati 
predvidjeti trendove njihovog napretka i njihov eventualni 
uticaj na poslovne rezultate PS-a i primjenom adekvatnih 
menadžerskih procesa obezbijediti njihovu primjenu u 
poslovnim procesima. Da bi to mogao, mora stalno vršiti 
podizanje nivoa vlastitih 

znanja o pomenutim procesima i resursima. U ovom 
trenutku izgleda da se menadžeri IS-a u poslovnim sistemima 
moraju usmjeriti ka proučavanju mogućnosti da poslove 
obezbjeđenja informacionih resursa za njihove poslovne 
sisteme preuzmu provajderi CC-a. Ovo saznanje menadžere 
tjera, sa jedne strane da CC, kao posebnu formu opskrbe IT 
resursima od strane provajdera, prouči u smislu stručnih 
mogućnosti radi zadovoljenja potreba za IT resursima, a sa 
druge strane menadžer  mora prikupiti dovoljno znanja o tome 
kako će se ta vrsta obezbjeđenja IT resursa odraziti na 
postojeći način organizovanja IT resursa u poslovnom sistemu 
i što je najbitnije, kako će se to odraziti na poslovne rezultate. 
Sve se ovo čini u krajnjem cilju da se potrebe korisnika u 
poslovnom sistemu za informaciom zadovolje na najefikasniji 
i najefektivniji način. Sva ova saznanja, i saznanja do kojih će 
menadžer doći tokom pripreme poslovnog sistema za 
prihvatanje ili odbijanje CC kao nove paradigme, a što 
pretstavlja strateško odlučivanje, čine da kvalitet menadžera 
IS-a raste. Raste sa stanovišta znanja i sa stanovišta njegovog 
doprinosa opštim ekonomskim pokazateljima, koji se sa 
primjenom CC značajno popravljaju. Zato su nova znanja o 
CC preduslov za dobro strateško planiranje, jer zaista bez 
strateškog planiranja teško će se bezbolno preći na CC i 
značajno smanjiti troškovi IT sektora (neka istraživanja 
pokazuju da je moguće smanjenje troškova i do sedam puta)7. 
Sličnom analizom izvršavanja ostalih menadžerskih obaveza u 
novim uslovima dolazimo do zaključaka da je za uspješnu 
implementaciju CC u poslovne sisteme neophodno značajno 
ulaganje u podizanje znanja prvenstveno menadžera IS kako u 
pogledu stručnih tako i u pogledu menadžerskih znanja, a 
zatim i ostalih učesnika u CC procesima. 
 

4. ZAKLJUČAK 
 

Dugo sanjana vizija računarstva kao programske usluge je 
napokon u nastajanju8. Konačno se pokazala prilika za brze 
informatičke usluge na zahtjev korisnika po pristupačnim 
cijenama putem interneta. CC profilira najmanje dvije vrste 
novih kompanija, provajdere i korisnike CC. Provajderi vide 
svoju šansu za opstanak i razvoj u razvijanju velikih data 

                                                 
7 [2] strana 19. 

centara koji će pružati usluge velikom broju korisnika po 
nižim cijenama, u bilo koje doba na zahtjev sa bilo kojeg 
mjesta. Korisnici se nadaju manjim izdacima za informatičke 
potrebe, očekuju mogućnost formiranja vlastitog virtuelnog 
računskog centra željenih karakteristika bez velikuh troškova i 
u vrijeme kada im je potrban. 

 Menadžere IS u poslovnim sistemima, koji se odluče za 
CC, očekuju problemi vezani za izbor provajdera(a), sigurnost 
podataka skladištenih u skladištima provajdera, njihova  
dostupnost u slučaju spora provajdera i korisnika, sigurnost 
podataka u procesu prenosa, problem kapaciteta 
komunikacionih puteva, problem odgovornosti za prekid rada 
interneta kao svojevrsnog posrednika između provajdera i 
korisnika, ne proučeni problemi internacionalnih 
distribuiranih sistema, problemi skaliranja adekvatnih 
kapaciteta virtuelnog računskog centra, problemi licenciranja 
aplikativnog softvera koji će u budućnosti imati korisničku i 
provajdersku stranu. Jedna bez druge nema smisla, a koristiće 
se na različitim lokacijama, vjerovatno jedinstveno licencirati. 
Sve navedene mane i prednosti CC menadžera IS stavlja u 
poziciju da sa dosta neizvijesnosti obavlja menadžerske 
poslove. Da bi se taj stepen neizvijesnosti smanjio menadžer 
IS je u obavezi da vlastita znanja o pomenutim problemima 
usavršava i kroz menadžerske procese to omogući kako IS 
osoblju tako i budućim korisnicima u poslovnim sistemima i 
da implementaciju CC sprovodi pažljivo i postepeno. Sve ovo 
menadžera čini značajnijim za poslovni sistem, podiže njegov 
značaj,njegov ugled i ugled poslovnom sistemu, jednom 
riječju, menadžer IS pod dejstvom evolucije CC postaje 
kvalitetniji. 

